
LIMPAHAN EMPANGAN KENYIR TERKAWAL 

 
Tenaga Nasional Berhad (TNB) ingin memaklumkan air yang mengalir keluar dari alur 
limpah di Empangan Stesen Janaelektrik Sultan Mahmud Kenyir, Terengganu adalah 
terkawal. 
 
Taburan hujan yang luar biasa di negeri Terengganu pada masa ini telah menyebabkan paras 
air tasik di empangan tersebut meningkat dan aliran air yang keluar melalui alur limpah 
empangan tersebut adalah proses operasi biasa bagi sesebuah empangan.  
 
Walau bagaimanapun, TNB sentiasa memantau paras air di empangan tersebut sepanjang 
masa.  
 
Empangan Kenyir mampu menampung air tasik umpama tangki takungan yang sangat  besar 
dan berfungsi sebagai tebatan banjir. Ia sekaligus membantu mengurangkan risiko banjir 
terutamanya di daerah Hulu Terengganu 
 
TNB ingin menasihati pengguna agar sentiasa mengutamakan ciri-ciri keselamatan dan peka 
dengan arahan pihak berkuasa terutamanya semasa musim tengkujuh bagi mengelakkan 
keadaan yang tidak diingini.  
 
Orang ramai juga dinasihatkan supaya  sentiasa  berhati-hati  dalam menyebarkan  sebarang 
berita dan perlu memastikan kesahihan berita itu sebelum ditularkan.  
 
Untuk sebarang bantuan dan pertanyaan, sila hubungi Talian Khidmat Pelanggan TNB 15454. 
 
 

Dikeluarkan di Kuala Lumpur pada jam 10.00 am, 27 Januari 2017 

